
 

 

ሃዜኔታ የሌላት - ለከርሷ የምትለፋ፣ 

ሃዜኔታ የሌለው - ለከርሱ የለፋ፣ 

የለከፈው ሆዱ - ለሕዝቡ ያልሳሳ፣ 

የለከፋት ሆዷ - ለሕዝብ የማትሳሳ፣ 

መላስዋን ለማቆም - መቌጠርያ የሌላት፣ 

ውስጧ ባዶ ሆኖ - አካሏ የከበዳት፣ 

ምኝታዋ ክፋት - አልጋው ገንዘቧ ነው፣ 

ንዋይ የደለላት - ለንዋይ የሞተች ፣ 

ከጨለማው ገብታ - ትደናበራለች ፣ 

እጣቷን አውጥታ - በሕዝብ ከቀሰረች፣ 

ከሰፊው ሕዝብ ትግል - ካልተቀላቀለች፣ 

በደም ተለውሳ - ሠላምን ከጠላች፣ 

የሰው ደም ጠጥታ - ስጋውን ከበላች፣ 

እራስዋን አግልላ - ከሕዝብ ካልወገነች፣ 

ከምልዓተ ሕዝቡ ትግል - ካልተቀላቀለች፣ 

የሕዝባችን እንባ - ለሷ ካስደሰታት፣ 

እርካታ ከሰጠው - እርካታ ከሰጣት፣ 

አሳልፋ ሰጥታ - ከሆነችን ጠላት፣ 

ያሕይወት ከሆነ - ለሷ የሰመረ፣ 

የክፋት ልጅ ሆና - ለከርሷ ካደረች፣ 

ውስጧ ባዶ ሆኖ - እሷ ከጨከነች፣ 

በከበሮው ሆዷ - መከራ ያረገዘች፣ 

ለሆዳቸው 

ያደሩ !! 

 

 



የሷ እርግዝና መከራ ከሆነ - እምባ ካሳበሰች፣ 

ጽንሷን ያስወርዳት - ውሃ ሆኖ ይፍሰስ፣ 

መከራ ይውረሳት - በሲቃ ትታመስ፣ 

እውስጣችን ገብታ - እየቦረቦረች፣ 

መሳሪያ ከሆነች - ለጠላት ካደረች፣ 

መንግለን አውጥተን - ትጋለጣታለች፣ 

መንገድ ካልጠረገች - አብራ ካላበረች፣ 

ተቆዝራ አብጣ - ለሆዷ ካደረች፣ 

እንደባሎን አብጣ - ትፈነዳታለች፣ 

እንደባሎን አብጣ - ትፈነዳታለች፣ 

 

 

 

 

 

 

መይሳው ከምድረ አሜሪካ 

(ቨርጂኒያ ) 2013-07-09 

